
Еңбек адамы

Иә, механизатор – ауылдық ай
мақта ең басты мамандықтардың 
бірі саналады.  Алқаптар мен шаруа 
қожалықтарындағы техниканы уақы
тында ретке келтіріп, қалтқысыз жұ
мыс жасау осы маманның қо лында.
Өйткені оның еңбегі барлық ауыл ша
руа шылық жұмыстарына ықпал етеді.

Нұрекеңе әрбір жұмыс күні ме
реке сияқты. Бала күнінен ауылдық 
жерде өскен ол алқаптарға барып, 
комбайндардың жүрісіне сүйсінетінін 
айтады. Болашақ мамандығына қы
зығушылық сол кезде басталған. 
Жас тайынан техниканың тілін біліп, 
еңбекке араласып, механизатор ісінің 
қырсырын біліп шыққан. Ол осыдан 
17 жыл бұрын шаруа қожалыққа сле
сарь болып жұмысқа кіріпті. Оның 
еңбекқорлық, ұқыптылық, сеніп тап
сырылған техниканы ұқыпты ұстау 
секілді қасиеттері жұмыс өнімділігін 
арт тырады. «Еңбек түбі – береке» 
деген қағиданы ұстанған Нұрекеңді 
ауылдастары, әріптестері ерекше 
сыйлайды, мақтаудан жалық пайды.

– Ауылда демалатын уақыт жоқ. 
Көктем келсе, қызу жұмыс та қа тар 
басталады. Алқапта болмаса үйде 
жұмыс табылады. Егістікті қорек тен
діру, ылғалды сақтау, тыңайтқыш 

Механизатор Нұркен

Халық арасында «Ер 
еңбегімен озады» деген 
асыл сөз бар. Иә, қоғамда 
еңбекті, адал жұмысты 
серік еткен қаншама 
еңбекқор азаматтар 
бар. Бірін білсек, бірін 
біле бермейміз. Еңбек 
адамы далада деген 
оймен егін алқаптарына 
атбасын бұрып, бірқатар 
жұмысшы азаматтардың 
жұмысымен танысқан 
болатынбыз. Соның 
бірі – «Байтабын» 
шаруа қожалығының 
механизаторы Нұркен 
Мысатаев.

салу, жер жырту, астық жинау. Шаруа
ның бәрін уақытылы жасау қажет. 
Ал қыстай техниканы жаңа маусымға 
дайын даймыз. Қазір жалпы 450 гектар 
жерді жыртып, егінге дайындауымыз 
керек. Әрқайсысымыз күніне 78 гек
тар жер жыртамыз. Менен басқа тағы 
3 трактор жұмыс жасайды, – дейді ол.

Шыны керек, бұрын бізге комбайн, 
трактор тіз гін дегендердің жұмысы 
адам төз гі сіз болып көрінетін. Ша
руаның ай туын ша, жұмыс едәуір 
жеңілдеген, өйт кені бүгінде шаруа 
қожалықтың техни калық базасы за
манауи көліктермен толыққан. Кейіп
керіміз американдық «Case» маркалы 

тракторын тізгіндеген. Көлік заманауи 
құрылғылармен, нақ ты рақ айтсақ, ауа 
салқындатқыш, магнитофон, дыбыс 
оқшаулағышпен жаб дықталған. Өкі
ніштісі, бүгінде ауылда бұл жұмысқа 
қызығушылық та ны татын жастар 
жоқтың қасы.

– Галстук тағып, жұмыс істесең де 
болады, бұрынғыдай шаң болмаймыз. 
Бастысы, жұмысыңды жақсы көріп, 
одан ләззат алсаң, қиындықтар бай
қалмайды, сондықтан болар өзімді 
басқа салада елестете алмаймын, – 
дейді еңбек адамы.

Мамандығына адалдығы үшін ең
бек адамы түрлі грамоталармен ма

рапатталып, тіпті бағалы сыйлықтар 
да иеленген. Өзі болса, «Мен атақдаңқ 
үшін емес, отбасымның алдындағы 
жауапкершілігім үшін адал еңбек етіп 
келемін» дейді.

Әрине, қазіргі жастар осындай 
еңбек адамдарынан үлгі алса, туған 
жеріне тер төксе, ауылымыз көркейіп, 
әлеуеті артып, халқымыз бүгінгіден 
де жақсы өмір сүретін еді. Өйткені 
әр адам бақытын еңбектен табуға 
құқылы.

Жандос ЖАЗКЕН

Төтенше жағдай болған сәтте қызылордалық құтқа
рушылар алдымен Қостанай облысына барды. Қазір 
сол маңдағы Амангелді, «Сарысу», Жангелді, Аралбай, 
Жұмағұл ауылдарына жетіп, су деңгейін төмендетуге 
байланысты жұмысты бастап кеткен. Әуелгіде Амангелді 
ауылындағы Абай, Палуан, Боданов көшелеріндегі еріген 
қар суын азайтса, кейін азаматтарды қауіпсіз жерге көшіру 
ісімен айналысқан.

– Апат хабары тиісімен облыстық ТЖД күшқұралдары 
авариялыққұтқару жұмыстарын жүргізуге қосалқы күш 
ретінде Қостанай облысына жіберілді. Мұнда адам
ды құтқару, қауіпсіз жерге көшіру, су тарту секілді кәсіби 
жұмыстарды атқардық. Тәулік бойы кезекшілік ұйым
дастырылып, Қостанай облысындағы әріптестермен бір
лесіп көмек көрсетуге күш салудамыз. Нәтижесі де жа
ман емес. Әсіресе, азаматтарды құтқару ісі қарқынды 
жүруде. Мысалы, Амангелді ауылынан 8 шақырым жерде 
орналасқан «Шынтас» фазендасынан 2 үрлемелі қайықпен 
5 адамды қауіпсіз жерге шығардық, – деді департаменттің 
басқарма бастығы.

Қызылордалық құтқарушылар бүгінге дейін мотопомпа 
көмегімен 22 398 текше метр су тартып, 25 адамды құтқарып 
қалыпты. Жайылған сумен алысып жүріп, «Дәулет» шаруа 
қожалығының жүзден аса малын қауіпсіз аймаққа шығарды. 
Деңгейі күрт көтерілген Жалдама өзенінің жағасын 
нығайтып, электрик мамандар су тасқынынан зақымдалған 
бағаналарды қалыпқа келтіруге көмек берген.

Қостанайлықтарға көрсетілетін ендігі көмек – су 
тасқынының алдын алуды ұйымдастыру. Осы мақсатта 
мамандар жағалауға бөгет жасауға атсалысуда. Бүгінде 
облыс құтқарушылары 800 қапқа топырақ толтырып, төрт 
қатарлы қорғаныс бөгетін салды. Осылайша Қостанай 
мен Тобыл қаласын байланыстыратын 1,5 шақырымға 
жуық автожол бойын дамбылау жалғасуда. Бұл жұмысқа 
мамандармен қатар еріктілер, Қорғаныс күштері, әскерилер 
және қала тұрғындары көмек беруде.

2 сәуірде облыс құтқарушыларының тағы бір легі Ақтөбе 
облысына аттанды. Бастапқыда Атырауға баруы керек 
болған топ жарты жолда бағытын өзгертіп, жақын маңдағы 
Ақтөбеге көмекке ұмтылған. Олар аталған аймақтағы 
Әйтеке би ауданында көшіруэвакуациялау жұмысына 
жәрдемдесуде. Мұнда 35 адамнан тұратын құтқару жасағы, 
3 техника, 10 мотопомпа, 2 қайық жұмылдырылған. 

– Әйтеке би ауданына жеткен сәтте жергілікті билік 
өкілдері көмек көрсету бағытын ұсынды. Соған байланысты 
20 қызметкер Әйке елді мекеніне аттанса, 15 маман аудан 
орталығында қалып көмекке кірісті. Әйке елді мекеніндегі 
Тереңсай плотинасынан аққан судың беталысын көріп, ауыл 
тұрғындарын көшіру маңызды екенін байқадық. Сондықтан 
бекітілген тапсырмаға сәйкес көшіруэвакуациялау шарасы 
қолға алынды, – деді ТЖД ТЖ алдын алу бөлімінің бастығы 
Бейбітхан Спанов.

Құтқарушылар Әйке ауылында табанды еңбек еткен. 
Олар күнітүні қиын жағдайда қалған азаматтарды қауіпсіз 
орынға көшіріп, әрбір тұрғынның амандығын сақтау назарда 
болғанын айтады. Мысалы, елді мекен тұрғындарын эва
куациялау кезінде көмекке мұқтаж адамдардың арасында 
101ге келген кейуана болған. Мамандар ғасыр жасаған 
қарт кісіге тиісті көмек көрсеткен.

Жалпы Әйке ауылынан 188 адам эвакуацияланды. 
Оның 44і – бала. Бүгінде үйкүйсіз көшкен халық Тереңсай 
және Т.Жүргенов ауылдарындағы арнайы қонысқа 
орналастырылған. Сондайақ тікұшақпен жағдайды әуеден 
бақылау жұмысы жүргізіліп, Тереңсай бөгетін басқа арнаға 
бұру тапсырмасы да орындалыпты.

P.S. Тасқыннан зардап шеккен жұрттың құтқарушыларға 
алғысы зор. Әлеуметтік желі мен БАҚта батасын берген қарт 
пен рақметін жаудырған халықтың ықыластілегі үздіксіз 
жариялануда. Бұл – еңбегі ерлікке тең құтқарушыларға 
берілген  әділ баға.

«ЖЖ» ақпарат

Сыр өңірі 
елмен бірге

Қарғын судың қоршауында қалған халыққа 
сырбойылық құтқарушылар да қолғабыс 
етуде. Арадағы жол алшақтығына қарамай, 
сала мамандары алғашқы сәттен көмекке 
аттанды. Бүгінде облыстық ТЖД төтенше 
жағдайларды жою басқармасының бастығы, 
азаматтық қорғау подполковнигі Жандос 
Досымов бастаған топ су тасқынының 
салдарымен күрес жүргізуде. Солтүстік және 
Батыс өңірлерге бет алған құрам ішінде 31 
адамнан тұратын құтқару жасағы, 6 техника, 
10 су сору мотопомпасы, 2 қайық бар.

Мәжілісте салық базасын ұлғайту 
шаралары талқыланды. Аудан әкімінің 
орынбасары Арнұр Нұрмағанбетов 
салық базасын ұлғайтуға байланысты 
берілген тапсырмалардың орындалуы 
мен жұмысшы топтың атқарған ісі 
жөнінде баяндама жасады. 

– 2024 жылға өз кірістеріміздің нақ
тыланған жоспары 2 млрд  196 млн 
тең гені құрайды. 1 сәуірге жоспар 
– 473,6 млн теңге, орындалуы – 
525,7  млн теңге. Өз кірістеріміздің 
49 пайызын заңды тұлғалардың мү
лік салығы құрайды. Негізгі бөлігі 5 
ірі компанияның мүлік салығы есе бі  
нен қалыптасады. 2024 жылға мүлік 
салығы 1 млрд 70 млн теңгеге жос
пар ланған болса, компаниялардың 
тап сырған декларациясы бойынша 
мү лік салығының көлемі төмендетіліп, 
760 млн теңгені құрап отыр. Бүгінгі 
күнге 2024 жылдың қорытындысымен 
кірістер болжамының орындалуы 86,8 
пайызға төмендеп 263 млн 920 мың 
теңгеге атқарылмайтыны белгілі болып 
отыр, – дейді Арнұр Әлібекұлы. 

Салық және бюджетке төленетін 
төлемдердің қосымша резервін анық
тау мақсатында аудандық кірістер 
бас қармасы, аудандық кәсіпкерлік, 
құрылыс бөлімі, аудандық ауыл ша
руашылығы және жер қатынастары 
бөлімі, кент және ауылдық округі әкім
дерімен бірлескен жұмысшы то бына 
кент, ауылдық округ бойынша әрбір 
кәсіптік нысандарға түгендеу жұмыс
тарын жүргізу тапсырылған.

Жұмысшы топтың түгендеу нәтиже
сімен кентте тіркелмеген 7 жарнама 
объектісі анықталып, меншік иелерімен 

түсіндірме жұмыстары жүргізілген. Сон 
дайақ аудандық кәсіпкерлік және өнер 
кәсіп бөлімі кент орталығында ор на
ласқан біршама кәсіпкерлік ны сан дарға 
мониторинг жұмыстарын жүргізген.

Мониторинг нәтижесінде кент ор
та лығындағы 25 кәсіп иелерінің құ
жат тарын тексеру барысында 10 кә
сіпкердің құжаттары заңға сәйкес 
рә сімделсе, қалған 15 кәсіпкерлік 
нысанның құжаттары рәсімделмеген 
немесе жасату үстінде екені анықталған.

Кент орталығында орналасқан кә
сіптік нысандардың меншік иелеріне 
жердi оның нысаналы мақсатына сәй
кес, ал уақытша жер пайдалану кезiнде 
– жер учаскесiн беру актiсiне немесе 
жалдау шартына сәйкес пайдалануды 
немесе жер учаскесінің нысаналы 
мақсатын коммерциялық мақсатқа өз
герту қажеттілігі түсіндірілген. Алай
да Арнұр Әлібекұлы жұмысшы топ
тың жұмысы әлі де өз деңгейінде 
то лыққанды жүргізілмегенін тілге тиек 
етті. Айтуынша, тапсырма бойын ша 

кент, ауылдық округтерді қамту қа жет 
болса, жұмысшы топ  тек кент ор  та
лығымен ғана шектелген, яғни кент тің 
Дәуімбай учаскесі мен ауылдық округ
терге мониторинг мүлдем жүргізілмеген.  

Сонымен қатар 2023 жылға  елді 
мекендерде салықтық декларацияға 
нақты тапқан табыс көлемін көрсетпей  
нөлдік есептілік тапсырған 63 шаруа 
қожалығы анықталған. 1040 жеке кә
сіпкер нөлдік есептілік тапсырған. 
Бұдан бөлек 502 кәсіпкер салықтық 
есептіліктерін мүлдем тапсырмаған.  

Ерекше атап өтетін мәселе, 2023 
жылы декларацияға нақты тапқан табыс 
көлемін көрсетпей  нөлдік есептілік 
тап сырған 63 шаруа қожалықтың 17і 
140,4 млн теңге мемлекеттен субсидия 
алған.

 – Қазіргі таңда кент және ауылдық 
округ әкімдері «Өңірлерді дамыту» 
бағдарламасы аясында аудандық бюд
жеттен бөлінген қаржыға елді мекенде 
күтіп ұстау жұмыстарын атқарып 
отыр. Осы ретте, кент және ауылдық 

округ әкімдері аудандық бюджетке 
тәуелділігін азайту мақсатында нақты 
жұмыстарды атқаруы тиіс. Аудандық 
бюджетке тәуелділігін азайтудың бір
ден бір жолы – инвестиция тарту. 
Өздеріңізге белгілі, 2023 жылдың қоры
тындысымен жеке қаражат есебінен 17 
жобаны іске асы рып, ауданға барлығы 
560 млн теңгені құрайтын инвестиция 
тар тылған. Қазіргі таңда, осындай 
жұмыс Мәдениет ауылдық округінде 
іске асырылуда. Атап айтқанда жеке 
кәсіпкерлер елді мекенге құны 10 
млн теңгені құрайтын балалар ойын 
алаңын салуда. Ал, кейбір ауылдық ок
ругте бұл бағытта мүлдем жұмыстар 
атқа рылмай келеді, – деді аудан әкімі 
Ардақ Әбдіғаппарұлы. 

Ауылдық округ әкімдеріне елді ме
кеннің халқына жұмыс жасау керек тігін 
ескерткен аудан басшысы, бе рілген 
тапсырмалардың уақытылы орын да
луын тапсырды. 

Ақтоты БҮРКІТБАЙ

Салық базасын ұлғайту –
маңызды міндет

Аймақта бюджеттің 
тиімділігін арттыру 
аясында салық базасын 
ұлғайту мәселелері 
апта сайын қаралуда. 
Бюджетті тиімді басқару 
және сапалы жоспарлау 
– басты міндетіміз. Осы 
ретте кеше аудан әкімі 
Ардақ Ибраимовтың 
төрағалығымен мәжіліс 
отырысы өтті. 

Бұл мәселе тек Қазақстанда емес, 
дүниежүзінде де кездеседі. Жоғарыда 
айтып отырған ауруларымыздың бар
лығы екпемен басқарылатын аурулар. 
1980 жылдары дүниежүзі бойынша 
шешек ауруы мүлде жойылды, оған 
себеп – екпе. Осындай аурулардан 
қор ғанудың басты жолы 95100 пайыз 
алдын ала екпемен қамту екені дә
лелденген. Сондықтан елімізде бұл 
жағдай жолға қойылған. 

Тарихтан білетініміздей, оба, ше 
шек, сүзек ауруларынан талай адам 
дар отбасымен өмірден өткен жағ 
дай лары болса, осыдан 4050 жыл 
бұ  рын қызылша, көкжөтел, диф терия, 
полиомиелит ауруларының қанша лық
ты қауіпті екендігін, балалардың өлім
жітімінің көптігі сондай, атааналарға 
бұл аурулар қандай үрейлі екендігін 
түсіндіріп жатудың қажеті болмайтын. 

Бірбіріне ұқсас, өте ауыр ағымда 
өтетін сол аурулардың біріне тоқ
тала кетейік. Сал, сіреспе, дифте
риямен ауырған адамдарда ауру 
қоз дырғыштары ней ротоксин бөліп 
шы ғару арқылы ауру ағымы өте ауыр 
жағ дайда өтіп, адам өміріне қауіпті 
болады. Ол жүрек тамыры мен орталық 
жүйке жүйесін зақымдайды. Бұлар – 
жүрек бұлшық еттері, тыныс алу бұл

шық еттерінің және диафрагманың, 
жұм сақ таңдай, бет, мойын және аяқ
қол бұлшық еттерінің қатты сіресіп 
зақымдалуынан тартылып қалуымен 
салдану сияқты өте ауыр өтетін жұқ
палы аурулар. Бұл ауруларға уақы 
тылы арнайы дәрігерлік көмек көр
сетілмесе, науқастан айырылып қалу 
қаупі жоғары. Вакцинациялаудың ар
қа сында осы арулардың кейбірі дү
ниежүзі бойынша түгелімен жойылды. 
Мысалы, нағыз шешек 1978 жылы 
түгелімен жойылды, ал оба, сал, қы
зылша, сіреспе, қырылдауық, көкжө
тел аурулары біраз азайды. 

Өткен заманды «ертегі» деп сен
бесеңіз, күні кеше, яғни 19902000 
жылдар аралығында ең көп тір келген 
гепатит А ауруын ұмытпаған шы
ғарсыздар. Әсіресе,  оқушылар ара
сында бір сыныптан бір бала ауырса, 
80 пайызы осы аурумен ауыратын. 
Күні бүгінде 2 жастан асқан балаларға 
вирусты гепатит А ауруына қарсы 
вакцина қолданысқа енгізіліп, соның 
нәтижесінде балалар арасындағы 
ауру тіркелуі 2006 жылдан бері жоқтың 
қасы деуге болады. Содан болар, біз 
бұл аурулардың қаншалықты ауыр 
өтетінін ұмытып отырмыз. Ал жо
ғарыда айтылғандай, жас атааналар 

бұл инфекцияларды көрмек түгілі, тіпті, 
естіген де жоқ. Кейбір атааналарда 
«ешқандай қауіпқатер жоқ» деген 
алдамшы пікірлер, «бізге вакцина 
қажет пе және олар қауіпсіз бе?» деген 
сұрақтар туындайтыны сондықтан.

Қазақстанда профилактикалық 
екпе егудің ұлттық күнтізбесі бойынша 
14 жұқпалы аурудың түріне қарсы екпе 
те гін жүргізіледі. Қалған тұмау, менингит 
сияқты жұқпаларға қарсы екпелер 
ақылы түрде жүргізіледі. Алайда жүкті 
әйелдерге, жиі ауыратын адамдарға, 
науқастармен жиі қарымқатынас жа
сайтын медицина қызметкерлеріне 
тұмауға қарсы, сонымен қатар оба, 
іш сүзегі, күйдіргі, құтырма сияқты 
ауруларға қарсы екпе халықтың қауіп 
төндіретін контингенттеріне тегін жүр
гізіледі. Біздің елге келетін екпенің 
барлығы да Дүниежүзілік денсаулық 
сақтау ұйымының сертификатымен, 
рұқсаттарымен келеді. Әрбір келген 
вакцинаны бірнеше айдан бастап, 
бірнеше жылдар бойы зерттеп, оның 
қауіпсіздігі тексеріледі. Мұндай мүм
кіндік кез келген елде жоқ. 

Жалпы екпе салғаннан кейін ағ
зада сол ауруға қарсы арнайы ан
ти денелер пайда болады. Қорғану 
анти денелерінің нәтижесінен баланың 

дене қызуы көтеріліп, ине салған жері 
қызаруы мүмкін, бала мазасызданып 
жатады. Бұл алғашқы күндері ғана 
болады. Сондықтан одан қорқудың 
қажеті жоқ. Қалай десек те, бастысы, 
екпе баланы сол аурудан қорғайды. 
Ал дінге келетін болсақ, «ислам 
шариғаты балаға екпе егуге қарсы» 
деген пікірдің қате екендігін теолог 
ғалымдарымыз да мойындап отыр. 
Өйткені қажылар Меккеге қажылыққа 
барардың алдында түрлі ауруларға 
қарсы екпелерді қабылдайды. Сон
дықтан екпенің негiзгi мақсаты – ол 
адам ағзасында иммунитет пайда 
болу арқылы жұқпалы ауруларды қа
былдауға қарсы тұру. 

Екпе жасаудың маңыздылығын 
әрбiр атаана мен жалпы қоғамда то
лық түсiнiк болуы өте қажет. Жұқ палы 
ауруларға қарсы күрестегі бірденбір 
құрал халықты егумен толық қамту 
екенін жұртшылықтың жаппай тү сінуі 
маңызды. Дана халқымыздың «ауы
рып ем іздегенше, ауырмайтын жол 
ізде» деген қағидасы жұқпалы ауру
ларға қарсы екпенің қажеттілігін тайға 
таңба басқандай айқындай түседі. 

Жандос ЖАЗКЕН

Сақтансаң, сақтайды

Екпе алмасақ, қауіп көп
Соңғы жылдары 

ауданымызда балаларына 
жұқпалы ауруларға қарсы 
профилактикалық екпе 
салдырмай, бас тартып 
жүрген ата-аналар қатары 
жиілеп келеді. Екпе жайлы 
қазіргі таңда барлық ата-
аналардың хабары бар. 
Алайда баланы егуге алып 
келген кезде әртүрлі сенімсіз 
жағдайлар туындайды. Бұл 
сенімсіздіктің өз себебі бар. 
Осыдан 30-40 жыл бұрын 
ата-аналарға қызылша мен 
күлдің қауіптілігі жайлы 
айтудың қажеті болмады. Ал 
көкжөтелдің ауыр түрі әрбір 
қала мен ауыл ауласынан 
естілетін. Сал ауруының 
асқынуы – мүгедектіктен 
қорқыныш әрбір ата-ананың 
көкейтесті мәселесі болды. 

Сондайақ табиғат аясында демалушылар мен тұрғын
дардың  өрт қауіпсіздігін сақтамауы да орын толмас оқиғаларға 
ұрындырады. Өрттің де судың да артында адам тағдыры тұр. 
Өрт – барлық апаттың бастауы. Ол күрделі шығынға әкеліп 
соқтырары сөзсіз. Оған деген немқұрайлықтан, селқостықтан 
ары луымыз керек. Өрт әртүрлі жағдайда шығуы мүмкін, 
сол өрттердің бір түрі – орман өрті. Теледи дардан байқап 
отырсаңыздар әр жылдың көктем, жаз айларында, әсіресе 
еліміздің солтүстік аймақтарында ормантоғай өрті жиі орын 
алып жатады. Бұл өрттердің негізгі көп орын алатын орны, 
күннің қызуынан шөптердің қурап, көгеріп өзі өртенуінен және де 
саяжайға демалысқа барған азаматтар мен азаматшалардың 
ошақ құрып, от жағып, өртті өшірмей немқұрайлы қараусыз 
қалдыру салдарынан болады. Табиғатты қорғауда орман 
шаруашылығы мекемесі қызметінің маңызы зор.

 Жыл сайын аудан көлемінде көктем айларында шаруашылық 
басшыларының және жеке азаматтардың жауапсыздығынан 
дала өрттері болып, табиғатқа көп зиян келтіріліп жүр. Бұл 
өрттердің шығу себептері шаруашылық басшыларының, жеке 
азаматтардың көктем айларында егіске, баубақша егуге 
даярлық кезінде өртке қарсы ережелерді сақтамауынан. Атап 
айтатын болсақ, егіс егетін жерлерді, су арналарын арам 
шөптерден тазарту үшін өртейді де, отты сөндірмей бақылаусыз 
қалдырып кетеді. Соның салдарынан олар желдің әсерімен жан
жаққа жайылып табиғатқа қыруар зиянын тигізеді. Осындай 
жағдайларды болдырмау үшін шаруашылық басшылары дала 
жұмысына бөлінген адамдардың өртке қарсы ережелерді қатаң 
сақтауын талап етуі тиіс.

Өрт болған жағдайда өрттің күш алып кетпес үшін қолда 
бар техника, құралсаймандармен өрт сөндірушілер келгенше 
ұйымдасқан түрде сөндіруге кірісіңіздер. Егерде Сіздерге қауіп 
төнген жағдайда, Сізге көмек қажет болса «112», «101» құтқару 
қызметі телефон нөміріне хабарласыңыз.

Құрметті аудан тұрғындары! Жоғарыда аталған ереже лерді 
сақтаңыздар. Сонымен қатар аудандық Төтенше жағдайлар 
бөлімінде 31207 сенім  телефоны жұмыс жасайтынын 
ескертеміз.

Е.САБыРБАЙ, 
Жалағаш ауданы төтенше жағдайлар бөлімінің 

инженері, азаматтық қорғау лейтенанты

Дала алқаптарын өрттен қорғайық!
Өрт – аса қатерлі жау. Сондықтанда өртке бей-жай қарауға 

болмайды. Айтып келмейтін апаттардан сақтану да күн 
тәртібіндегі басты мәселенің бірі. Сондықтан, қай кезде де 
тілсіз жауға тосқауыл қажет. Күннің күрт ысуына байланысты 
табиғи өрттердің орын алу қаупі арта түседі. Аптапта ыстық 
пен қуаңшылық кезеңінде ормандардағы өрт қауіпсіздігі 
ережелерін сақтаудың маңызы өте зор.

Адам – табиғаттың төл перзенті. 
Халқымыз көктем келісімен ауласын 
тазалап, үйінің айналасына гүл, 
жасыл желектер егіп, су ағатын арығы, 
каналдардың көзін ашқан. «Атаңнан 
мал қалғанша тал қал сын» дейтін 
дана халқымыздың өсие тін өмірлік 
ұстаным етіп бекіткен жалағаштықтар 
«Таза Қазақстан» акциясына белсене 
қатысты.

Шара барысында «Ақтерек» са
уық  тыру лагерінде санитарлық та
залық жұмыстары жүргізіліп, 100 дана 
ясень ағашы, 100 дана терек, 100 дана 
жеміс ағашы, жалпы саны 300 көшет 
отырғызылды.

Айта кетейік, «Таза Қазақстан» 
республикалық экологиялық акция
сына орай кент және ауылдық округ
терде 6 сәуірден бастап санитарлық 
тазарту, көгалдандыру, тал егу ак
циясы қарқынды жүргізілуде.

Шара келесі күні жаппай сен білік 
жұмыстарымен жалғасын тапты. Жа
лағаш кентінде ғана емес, ауыл дық 
округтерде де жаппай сенбілік шара
лары ұйымдас тырылды.  

Сенбілік барысында тазалық жұ
мыстарымен танысқан аудан әкімі 
Ардақ Әбдіғаппарұлы аймақтар бо
йын ша жауаптылар тазалықпен қатар 
көше тұрғындарына, жалпы халыққа 
тұрғын үй маңын да көр кейтукөгал
дандыру, санитарлықта залықты сақ
тау керек екенін, туған жердің таза 
болуын тек сенбі күні ғана емес, үздіксіз 
бақы лап, мә дениеттілікті арттыру 
қажеттігін де атап өтті. Сонымен қатар 

аяқ су жүретін қарықтарды қазу жұ
мыс  тарын жылдамдатып, тұр ғын
дар тарапынанда тазалық жұмыс
тарына белсенділік болу қажеттігін 
айтып, қоғамдық жұмыста жүрген 
қызметкерлермен кездесіп, туған жер
дің келбетін көркейтуде қосып жат қан 
үлестеріне өз алғысын білдірді.

Расында ауданның көркеюі мен 
тазалығында дәл осындай сенбілік
тердің алар орны ерекше. Осындай 
жұмыстар арқылы көшеде өсіп 
тұрған тал діңгегі әктеліп, артық шөп 

тазарып қалады, тазалық сақтауға 
бір адам дай аудан тұрғындарының 
атса лы суының арқасында өңір та за 
қал пын сақтауда. Бұл шара арқы лы 
тұр ғындардың табиғатқа де   ген жақсы 
қарымқатынасын қалып  тас тыруға 
және көшелердегі та  за лықты сақтау, 
эко ло гиялық мә де ниетті қалып тасты
рып, сани тар лық жағ дайын жақсартуға 
болады.

Сенбілік жұмыстарына аудан 
б ойынша меншік нысанына қара мас
тан барлық 145 мекемеден 1800ге 

жуық адам қатысып, 20 дана техника 
жұ мылдырылды. Кө шелер мен саябақ
тардағы қоқыстар тазартылып, қу раған 
талдар кесілді. Аяқсу жүретін арықтар 
қураған жапырақтардан та зартылып, 
12 тон наға жуық күлқоқыс белгі ленген 
орындарға шы ғарылды. Сондайақ 
сен білік жұ мыс тарының аясында кө
шелер, аллея лар мен саябақтарда 
1500 түп ағаш отырғызылды.

Ақнұр АЛТыНБЕК 

Туған өлке: 300 көшет 
отырғызылды

Өткен аптада 
республика бойынша 
«Таза Қазақстан» 
экологиялық акциясы 
басталды. Науқан 
бес аптаға созылады 
және әр аптаның 
өзіндік тақырыбы мен 
нақты мақсаты бар. 
Өткен апта аудан әкімі 
Ардақ Ибраимовтың 
қатысуымен «Менің 
туған өлкем» акциясы 
тақырыбында 
экологиялық акциясы 
және санитарлық тазалық 
жұмыстары болып өтті.

Көбіне әйелдер жүкті екенін білген соң ғана меди
циналық тексеруден өте бастайды. Қазір экологиялық ахуалға 
байланысты әртүрлі сырқат түрлері көп. Қаназдық, бүйрек, жүрек 
жетіспеушілігі, жатырдағы инфекциялық аурулар, қан қысымы 
секілді ауруларға жеңіл қарауға болмайды. Себебі, бұл құрсаққа 
біткен бала денсаулығына әсер етеді. Сондықтан жүктілікті 
жоспарлап, емделіп, алдын ала медициналық тексеруден өтіп, 
содан кейін сәбиін өмірге әкелуге дайындалған абзал.

Балалы болуды қалайтын әрбір әйел жалпы қан талдауын, 
қанның биохимиялық талдауын, жалпы несеп талдауын, сондай
ақ, жағынды және жыныс жұқпаларына қан талдауын тапсыру 
керек. Бұлардан табылған ауытқушылықтардың көбі құрсаққа 
зиянын тигізеді. Сондайақ ерлізайыптыларға медициналық
гене тикалық кеңес алу қажет. Терапевтке қаралған жөн, оның 
мақсаты созылмалы ауруларды анықтап, емдеу. Созылмалы 
ауру жүктілік барысын ауырлатуы мүмкін, сондықтан оларды 
анықтау және емдеу өте маңызды. Жүктілік анықталған соң 10 
аптаға дейін ерте есепке тұру қажет.

 Бүгінде аудан бойынша 15 389 әйел болса, оның ішінде бала 
тууды жоспарлаған – 6286. АИТВ инфекциясының елімізде жаңа 
тіркелген жағдайлардың көбеюіне байланысты инфек цияның 
анадан балаға берілуін төмендету мақсатында жүкті әйелдерді 
және жолдасын тексеруден өткіземіз. Алайда ер азаматтардың 
осы инфекцияға ерікті түрде тексерілуі қиындық туғызады.

Жүкті екенін білсе де болашақ аналар тіркеуге кеш тұрып 
жатады. Негізінде 10 аптаға дейін келіп тұру қажет. Одан бөлек 
туу аралықтары жиі. Жалпы бірінші баланы туғаннан кейін 22,5 
жыл бойы сақтану керек. Келесі жүктілікті осы уақыт аралығында 
жоспарлау қажет. Қабылдауға уақытылы келіп, қызылшаға 
тұрақтылығын тексеру қажет, егер ол қажетті деңгейде болмаса, 
жүктілікті жоспарлағанға дейін шамамен 3 ай бұрын екпе жасауы 
керек. Жоспарланған жүктілік алдында зиянды әдеттерден аулақ 
болып, мейлінше құнарлы тағамдармен тамақтанған жөн.

Ана болу үшін, болашақ ананың психологиялық дайындығы 
да маңызды рөл атқарады. Жүктілік кезінде гармондардың ауыт
қушылығынан жүкті әйелдің мінезінде құбылмалы өзгерістер 
пайда болады. Бұған дейін жақсы көретін тамағын мүлдем ұнатпай 
қалуы мүмкін. Жүйкесі шаршаңқы болып, көңілкүйі жиі бұзылып 
жүруі фактілер тіркеледі. Мұның барлығында да болашақ ананың 
жары мықты болуы маңызды. Ең бастысы, бұл уақытша, өтпелі 
кезең  екенін болашақ ана да, әке де ұмытпаған жөн.

Жалпы жоспарланбаған жүктілік салдарынан немесе уақы
тылы тексерістен өтпеген анадан денсаулығы нашар немесе ден
саулығында қандай да бір кінәрат бар сәби дүниеге келуі мүмкін. 
Сондықтан жоспарлы жүктілік, дені сау ананың, дені сау баланың 
ең басты кепілі екенін естен шығармайық.

Салтанат БАТыРХАНҚыЗы, 
Жалағаш аудандық 

аурухананың акушеркасы

Жоспарлы жүктілік – 
дені сау ұрпақ кепілі

Дүниеге дені сау ұрпақ әкелу – әрбір болашақ ата-
ананың арманы. Отбасын құрудағы басты мақсат 
та осы. Бала – отбасының ізбасары болғандықтан 
оның өміріне жауапкершілікпен қараған жөн. Ол үшін 
ең алдымен ананың денсаулығы жақсы болуы тиіс. 
Бұл тұста ең дұрыс шешім – жоспарлы жүктілік.

Сұхбат

– Қанат Шамшатұлы, қазір қай 
өңірді алып қарасақ та ел дегі жұ-
мыс сыздық мәселесін тұсап, әлеу-
мет тің әлеуетін көтеру күн тәртібінен 
түскен емес. Бұл бағыт та ауданда 
нен дей жобалар қолға алынуда? 
Жал пы халықты әлеумет тік көмек, 
жәр демақылармен қамту шарасы 
қай деңгейде жүзеге асуда? 

– Бұл бағытта ауданда нәтижелі 
жұмыс бар. Былтырдың өзінде мем
лекеттік атаулы әлеуметтік көмекке 
аудан бюджетінен 87 млн 271,2 мың 
теңге және атаулы әлеуметтік көмек 
ала тын отбасының 1 жастан алты 
жасқа дейінгі балаларына 13 млн 702,8 
млн теңге қаралған. Былтыр атаулы 
әлеу меттік көмек 242 отбасының 1424 
мү шесіне 86,7 млн теңге және атаулы 
әлеу меттік көмек алатын отбасының 
бір жастан 7 жасқа дейінгі әр балаға 
1,5 АЕК көлемінде 201 отбасының 376 
баласына 13,6 млн теңге берілді. 

Былтыр мемлекеттік атаулы әлеу
мет тік көмекке 242 отбасы өтініш біл
дірген. 242 отбасында барлығы 1 424 
адам болса, оның 893і – 18 жасқа де
йінгі балалар. Мұнан бөлек 24 бел сенді 
шараға қатысушы тұ рақты жұмысқа 
ор наласты. 9 адам қайта рымсыз грант 
алды. 63і қоғамдық жұмысқа орна
ласса, 2еуі әлеуметтік жұмыс орнына, 
3еуі жастар тәжірибесіне жіберілген. 

Мұнан бөлек тұрғын үй көмегін 
көр сетуге аудан бюджетінен 823 мың 
теңге қаралған. Бүгінде 21 отба сын
дағы 50 адамға 811,8 мың теңге тө
ленді. Бізде белгілі бір аурулармен 
есепте тұратындарға әлеуметтік көмек 
қаралған. Мәселен, былтыр маман
дан дырылған туберкулезге қарсы ме
дициналық ұйымнан шығарылған, ту
бер кулезден емделудің сүйемелдеу 
сатысындағы азаматтарға 9 млн 510 
мың теңге қаралды. 2023 жылы 55 
аза матқа қосымша тамақтануға 9 
млн 508,9 мың теңге әлеуметтік көмек 
төленді. 

– Мұндай әлеуметтік көмектерден 
мүмкіндігі шектеулі жандар шет қа-
лып жатқан жоқ па? Оларға да осын-
дай көмек тағайындаудың өзін дік 
тәртібі бар шығар... 

– Ауданда мүгедектердің орталық
тан дырылған деректер қорында был
тыр 984 мүгедектігі бар адам тіркелген, 
оның ішінде 18 жасқа дейінгі мүгедектігі 
бар балалар саны – 229. Оларды 
сауықтыру жеке оңалту бағдарламасы 
негізінде жүзеге асырылады. Осы 
ретте 692 жеке оңалту бағдарламасы 
даярланып, 477сі орындалды.

2023 жылы 604 мүмкіндігі шек
теулі жан міндетті гигиеналық құрал
дармен, 57сі таяқпен, 23сі балдақпен, 
4еуі жетек арбамен, 48і кресло ар

бамен, 122сі санаторлыкурорттық 
жол дамамен, 92сі тифлотехникалық 
құ рал дармен, 20сы сурдотехникалық 
құ ралдармен, 146сы протездік ортопе
диялық құралдармен  қамтамасыз 
етілді.

Жалпы сипаттағы трансферттерден 
және жергілікті бюджеттен оңалтудың 
жеке бағдарламасы бойынша міндетті 
гигиеналық құралдарға 62078,8 мың 
теңге қаралған. Ал техникалық кө
мекші құралдарға 12995,9 мың теңге 
бөлінген. Былтыр міндетті гигиеналық 
құралдардан 62077,8 мың теңге, тех
никалық көмекші құралдарға 12995,1 
мың теңге қаржы игерілді. Ал олардың 
кедергісіз жол жүруі үшін «инватакси» 
қызметіне облыстық бюджеттен 5 млн 
709 мың теңге қаралды. Мемлекеттік 
әлеуметтік тапсырыс шеңберінде мү
гедектігі бар тұлғаларды оңалту ша
раларын жүзеге асыру бойынша 
«инва такси» қызметін ұйымдастыру 
«ТұранШах Қызылорда» мүгедектер 
қо ғамдық бірлестігімен былтыр мамыр 
айынан бастап жүзеге асты. Қызметтің 
бұл түрін 83 адам пайдаланды.

Есту жағынан 6 мүгедектігі бар 
адамға 1 ымдау тілі маманы, жүріп
тұруы қиын І топтағы мүгедектігі бар 97 
адамға жеке көмекші қызмет көрсетуде. 
Былтыр ымдау тілі маманына жалпы 
сипаттағы трансферттерден 2 млн 
428 мың теңге қаралды. Сондайақ 
жеке көмекшілерге жалпы сипаттағы 
трансферт терден 111 млн 974,3 мың 
теңге қаралды. 

– Оңалту орталықтарының көме-
гіне жүгінуде олардың өтініші жерде 
қалып жатқан жоқ па? 

– Былтыр облыстық мүгедектерді 
оңалту орталығына баруға өтініш біл
дірген 71 адам жіберілді. Оның ішінде 
25і – зейнеткер. Ал Қызылорда қала
сындағы №2 арнаулы әлеуметтік қыз
меттер көрсету орталығына 3 мүге
дектігі бар адам орналастырылды. 

– Тірек қозғалыс аппараты бұ-
зылған және психоневрологиялық 
патологиясы бар мүгедектігі бар ба-
лаларға қандай әлеуметтік көмектер 
бар? 

– Оларға күндізгі стационар жағ
дайында былтыр 12 балаға дейін ар
наулы әлеуметтік қызметтер көрсеттік. 
Бұл бойынша «Кажмахан» жергілікті 
қоғамдық бірлестігімен келісімшарт 
жа салған. 1 балаға 1 күнге 3556,91 
теңге төленеді. Аталған бірлестікте ста
ционар жағдайында 18 жасқа дейінгі 
мүгедектігі бар балалардың күндізгі 
бөлімшесінде 12 балаға қызмет көр
сетіледі. Мүгедектігі бар балаларды 
үйде оқытуға жұмсалған шығындарды 
өтеу бойынша былтыр 4 млн 555 мың 
теңге қаралған. 62 мүгедектігі бар ба

ланың атаанасынан құжаттар қа был 
данып, 4 млн 524,1 мың теңге төленді. 

Былтыр жыл соңына дейін 81 мү
ге дектігі бар адамға, оның ішінде 18 
жасқа дейінгі 57 балаға үйден әлеу
меттік қызмет көрсетілді. 6 адамға «Кә
мелетке толмағандарға және әрекетке 
қабілетсіз немесе әрекетке қабілеті 
шектеулі кәмелетке толған адамдарға 
қатысты» қорғаншылық немесе қам
қор шылық тағайындау жөнінде өтініш 
түсіп, 4 адамға қорғаншылық немесе 
қамқоршылық тағайындалып, 2 адам
нан бас тартылды. 

– Мүмкіндігі шектеулі жандар-
дың еркін жүріп-тұруы үшін ау данда 
нысандарды бейімдеуде кем ші лік-
тер бар ма? Сондай-ақ олар үшін 
жұмыс орындарына квота жайын да 
айтып өтсеңіз... 

– Екі жыл бұрын 4 мекемеге 6 жұмыс 
орнының саны бекітіліп, былтыр жоспар 
100 пайыз орындалған. Мүгедектердің 
қолжетімділігін қамтамасыз ету үшін 
ауданда денсаулық сақтау сала
сында 16 нысан, білім саласында 21, 
мәдениет саласында 13, спорт са ла
сында 3, мемлекеттік органдар бо
йынша 33, әлеуметтік 1 нысан және 
басқа да салалар бойынша 33 нысан 
тү генделді. Мүгедектігі бар адамдарға 
нысандарды бейімдеу жұмыстары бо
йынша 11 ғимарат толық бейімделіп, 
республикалық қолжетімділіктің инте
рактивті картасына енгізілді. 

– Пробация есебінде тұрғандар-
ды жұмыспен қамтуда нендей ша-
ралар қолға алынды? 

– Аудан жаза өтеу орындарынан 
босатылған және аудандық пробация 
қызметінде 57 адам есепте тұр. Оның 52
сі пробация қызметінде, 5еуі полиция 
бөлімінде есепке алынған. Жалағашта 
пробация қызметінің есебінде тұрған 
және бас бостандығынан айыру 
орындарынан босатылған адамдарды 
жұмысқа орналастыру үшін жұмыс 
орындарына квоталар белгілеу туралы 
аудан әкімдігінің қаулысымен бас 
бостандығынан айыру орындарынан 
босатылғандар үшін 1, аудандық про
бация қызметінің есебінде тұрған адам
дарға 5 жұмыс орынына квоталар бел
гі леніп, 6 квота толығымен орындалды. 

– Былтыр халықты жұмыспен 
қамту шараларының жүзеге суына 
көңіліңіз толды ма? 

– Негізінен былтыр 14 646 жұмыс 
күші болды. 13 926 адам жұмыспен 
қамтылды. 750 адам жұмыссыз болды. 
Жалпы жұмыссыздық деңгейі 5,1 
пайызды құрады. Оның ішінде жастар 
арасындағы жұмыссыздық деңгейі – 
4,4 пайыз. биыл қаңтарға дейін 303 
адам жұмыссыз екені белгілі болды.  

– Жалпы былтыр қанша жұмыс 
орны ашылу керек еді, оның қан-
шасы тұрақты және қаншасы 
маусым дық? 

– Былтыр жоспарланған халықты 
жұмыспен қамту динамикасы бойынша 
2 992 жұмыс орнын ашу жоспарланған. 
Оның 1722сі – тұрақты, 1270і – уа
қытша. Бұл бағытта нәтижелі жұ мыс 
бар деп айта аламын. Яғни 3 222 
жұмыс орны ашылды. Оның 1 199ы 
қолдау шараларынсыз жүзеге асты. 
Жаңа жұмыс орындарының ашы луы
на келсек, 676 тұрақты, 1 347 мау
сымдық жұмыс орны пайда болды. 
Осы лайша жоспар 107,6 пайызға 
орын далды. Ұлттық жобалар аясында 
жос пар 46 адамға бекітілгенімен 75 
адам жұмыспен қамтылып, оның 93,3 
пайызына міндетті зейнетақы жарна
лары төленді. 

Былтыр  37 адам әлеуметтік жұмыс 
орны бағдарламасына жолданды. 
Оның ішінде 5 адам тұрақты жұ мысқа 
ор наласты. Әлеуметтік жұ мыс орын
да рына қатысушыларға 3,9 млн теңге 
қаржы төленді.

2023 жылы 257 адам жастар тәжі
ри бесіне жолданды. Ақылы қо ғам
дық жұмыс орындарына 948 адам 
жол данды. Мемлекеттік қолдау ша
ра ларынсыз 999 адам жұмыспен 
қам  тылу қажет. Бірақ 1 199 адам жұ
мысқа орналасты. Алғашқы жұмыс 
орындарына 22 адам жолданған. Оның 
12сі – 2022 жылдан жалғастырушы. 
Мұнан бөлек Ұрпақтар келісімшар
тына 7 адам, Күміс жас жобасына 23 
адам жолданды. 

– Былтыр қанша жұмыссыз аза-
мат қайтарымсыз грант алып, кәсіп 
ашты? 

– Жаңа бизнесидеяларды іске 
асыруға арналған мемлекеттік грантқа 
198,7 млн теңге қаралған. Үш мәр
те комиссия отырысы өтіп, 144 адам 
комиссияның оң шешімін алды. Жаңа 
бизнес идеяларды іске асыруға ар
налған грант жеңімпаздарына 198,7 
млн теңге төленді. Биыл да бұл ба
ғыттағы жұмыстар жалғасады.  

– Жалпы ауданда жұмыссыздарға 
арналған жәрмеңке өтіп жатады. 
Оның нәтижесі қалай? Тұрғындар 
басқа аймақтардан табылған жұ-
мыс тарға баруға ынталы ма? 

– Былтыр 7 рет бос жұмыс орын
дары жәрмеңкесі өтті, онда 119 жұмыс 
берушіден 270 бос жұмыс орны ұсы
нылды. Жәрмеңкеге қатысқан 415 жұ
мыссыздың 256сы тұрақты, 29 адам 
уақытша жұмысқа орналасты. 

– Сұхбатыңызға рахмет!

Сұхбаттасқан 
Кенжетай ҚАЙРАҚБАЕВ

676 тұрақты жұмыс орны ашылған

Халықтың тұрмыс сапасын жақсартуда бірнеше мемлекеттік 
бағдарламалар бар. Әлбетте оның басым бөлігі негізінен әлеуметтің 
әлеуетін көтеріп, елдегі жұмыссыздық мәселесін тұсауға бағытталған. 
Бірақ қарапайым халық осындай мемлекеттік қолдаулардың игілігін 
көріп жатыр ма, ауданда жаңа жұмыс орындарын ашуда нендей 
жобалар қолға алынуда, шағын кәсіп бастауға талаптанған адамға 
қандай көмектер бар? Осындай бірқатар сауалымызға жауап алу үшін 
аудандық жұмыспен қамту және әлеуметтік бағдарламалар бөлімінің 
басшысы Қанат Бөленбаевпен сұхбаттасқан едік. 

Айта кетейік, Жалағашта тұрақты жайдарман 
ойындарының лигасы 2010 жылы жас көшбасшы Абзал 
Қанбаевтың бастамасымен қолға алынған. Жайдарман 
ойындарының лигасына мектеп оқушылары және 
колледж студенттері тұрақты қатысуда. Қыркүйек айында 
басталған маусымашар ойындары 34 кезеңді қамтып, 
финалдық ойындар мамыр айында ұйымдастырылған. 
Жеңімпаздарды анықтап, облыстық, республикалық 
жайдарман ойындарына жолдама беріледі. Осы күнге 
дейін «Радио Жалағаш», «Жалағаш жастары», «Жалағаш 
құрамасы», «Аққыр» құрамасы облыстық, республикалық 
лигаларда өнер көрсетіп, аудан намысын қорғады. 

– Жайдарман – қазіргі таңда ауқымды аудиторияны 
қамтыған ең ірі жастар қозғалыстарының бірі. Жайдарлы 
жайдарманшылардың ұлттық болмысын қалыптастырып, 
ел игілігіне қызмет ететін тәрбие беру – үлкен міндет. 
Жастар арасындағы танымал платформада жалағаштық 
жайдарманшылар астарлы ой, қағытпа қалжың арқылы 
қоғам шындығын жеңіл әзілмен түйреп, үздік ойын 
көрсете білді. Жайдарман ойындарында команданың 
жоғары жетістікке жетуіне ерекше үлес қосып жүрген 
жетекшілерге де шынайы алғысымды білдіремін, – деді 
Ғани Сүлейменов. 

Мұнан соң команда жетекшілері мен «Дәуімбай 
құрамасына» өз атынан алғыс хат табыстады. 

Айта кетейік, «Дәуімбай құрамасы» 1 сәуірде 
«Қазақстан КВН Одағы» РЖҚБ «Қызылорда КВН» 
филиалының ұйымдастыруымен және Тасбөгет кенті 
әкімінің қолдауымен өткен ойында Тасбөгет кенті әкімі 
кубогының иегері атанды. Сонымен қатар «Дәуімбай» 
құрамасы соңғы үш жыл қатарынан аудандық Жайдарман 
лигасының чемпионы болған. Мұнан бөлек 6 сәуірде 
облыстық Жайдарман ойындарының «Bastau» лига 
финалдық ойынында өнер көрсетіп, үздік үштікті түйіндеген.

«ЖЖ» ақпарат

Жергілікті команда 
құрмет төрінде

Өткен аптада үш жыл қатарынан 
жайдарманнан аудан чемпионы болған 
«Дәуімбай» құрамасын аудан әкімінің 
орынбасары Ғани Сүлейменов қабылдап, 
алғыс хатпен марапаттады. Жастардың 
өнеріне сәттілік тілеген Ғани Кенжеғараұлы 
алдағы уақытта да жергілікті команданың 
жайдарман ойындарында көш бастап, аудан 
абыройын асқақтататынына сенім білдірді.

– Президент Жолдаулары аясында былтырдан бастап 
бала күтімі үшін төлемақы төлеу мерзімі сәби бір жарым 
жасқа толғанға дейін ұзартылса, биылдан бастап айлық 
есептік көрсеткіш өсіп, жәрдемақы көлемі де артты. Сондай
ақ Мемлекет басшысының бастамасымен «Ұлттық қор 
– балаларға» атты жаңа бағдарламаға сәйкес, Ұлттық 
қордың жыл сайынғы инвестициялық табысының 50 пайызы 
балалардың арнаулы жинақтаушы есепшотына аударыла 
бастады. Қаржы әр бала 18 жасқа толғанға дейін аударылады. 
Жинақталған қаржы балалар кәмелет жасқа толғаннан кейін 
олардың баспана алуына немесе білім алуына жұмсалады. 
Бұл қаражат өскелең ұрпақтың үлкен өмірге қадам басуына 
мүмкіндік беретін барлық аналарға көрсетілген көмек деп 
есептеймін, – деді Ардақ Ибраимов

Сондайақ ол бейбітшілік пен бірліктің, жарқын болашаққа 
деген сенімнің бастамашысы болып отырған барша қыз
келіншектерге, апақарындастарға, аяулы аналарға шынайы 
ризашылығын жеткізді. Ел болашағы жас ұрпақты тәрбиелеуде 
шексіз еңбегі бар нәзікжандылар қауымын наградаларымен 
құттықтады. 

– Айта кетейік, бүгінде ауданда 1 382 көпбалалы отбасы 
бар. Көпбалалы ана, наградталғандар саны – 1026. Оның 
ішінде 44 ана І және ІІ дәрежелі «Ана Даңқы» орденімен 
марапатталса, 40ы Кеңестер Одағының «Батыр ана» атағына 
ие болған. 304і – «Алтын алқа», 638і – «Күміс алқа» иегері.

«ЖЖ» ақпарат

Аналар алқа тақты
Аудан әкімі Ардақ Ибраимов көпбалалы аналарға 

күміс алқа табыстады. Жиында Ел Президентінің 
Қазақстан халқына арнаған өз Жолдауларында ана мен 
бала жағдайына, еліміздегі демографиялық ахуалына 
ерекше көңіл бөлгенін тілге тиек еткен ол бір қолымен 
әлемді, бір қолымен бесік тербеткен аналар қашанда 
құрметке лайық екенін жеткізді. 

Алдағы маусымға Жалағаш кентіндегі газ 
желісіне қосылған тұрғын үйлердің артқанын 
ескеріп, жылдық қажеттілік нақты есептелу 
қажет. Сондайақ биыл Ақсу, Мөрәлі Шәменов 
елді мекендерінің тұрғындары да көгілдір 
отынның игілігін көреді. Яғни тағы 400500 
тұрғын үй алдағы жылу маусымында газбен 
жылытылады. Сон дықтан қатты отынға 
жылдық қажет ті лік ті есептеуде осы екі елді 
мекенді де қа таң ескеру керек.

Ақсу, Мөрәлі Шәменов ауылдық округ
терінің әкімдері елді мекенде әлеу мет тік 
жағдайы төмен отбасыларға газбен жылыту 
қон дырғысын орнатуда газ желісін жүргізіп 
жат қан мердігер мекемелер арқы лы шешуді 
қарастыру қажет. Кемінде 5 үйге газбен жылыту 

қондырғысын орнатып берсе, бұл да үлкен 
көмек болары анық. Сондайақ коммуналдық 
төлемдерге уақытылы төлем жасап отыр ған 
тұрғындарға сапалы коммуналдық қызмет 
көрсетуді тиісті сала басшылары ұйымдастыру 
қажет.

Жасыратыны жоқ, бүгінде Жалағаш кен
тінде электр энергиясын тарату желілерінде 
ақау шығып жатыр. Салдарынан тұрғын дар
дың электр энергиясымен бірге ауыз суға да қол 
жеткізуде мәселелер туындап отыр. Осыған 
сәйкес кент және ауылдық округтерде электр 
энергиясының үздіксіз бері луін қамтамасыз 
ету қажет.

«ЖЖ» ақпарат

Қос ауылға көгілдір отын кіреді
Биыл жылу беру маусымының басында тұрғындардың қатты отын тұтыну 

қажеттілігі 9 мың тонна болып бекітілген. Алайда облыстық энергетика және 
тұрғын үй-коммуналдық шаруашылығы басқармасының мәліметінде ауданның 
қатты отынға жылдық қажеттілігі 11 500 тонна деп көрсетілген. Бұл аудан 
бойынша қатты отынның жеткізілу жөніндегі көрсеткішіне кері әсерін тигізіп 
отыр. Жылу беру маусымының қорытындысына арналған жиында осылай деген 
аудан әкімі Ардақ Ибраимов алдағы маусымға дайындық және коммуналдық 
мекемелердің қарыздары бойынша сала басшыларына талдау жұмыстарын 
жүргізу қажеттігін айтты.

4Спорт
Атбегі

бас директордың міндетін атқарушы
Марат АРАлбАЕВ

Турнир

Бәрекелді!

Биыл спортта көк байрағымызды 
әлемдік додаларда желбіретіп, ел 
ме рейін үстем еткен жерлестеріміз 
көп. Солардың бірі – Әли Медетбаев. 
Ол өзінің еңбегінің және намысының 
арқа сында қазіргі таңда ауыр атле
тикадан Қазақстан чемпионы болды. 
Рас, ауыр темірді көтеру оңай емес, 
оған ар найы дайындық, мықты 
денсаулық керек. 

Мәселен, спортшының айтуынша, 
күнделікті жаттығуда темірді серпе 
көтеруден, жұлқа көтеруден қажетті 
салмақты бағындырса, міндетті түрде 
нәтижеге жетері анық. Осындай нә
ти женің арқасында спортшы ауыр 
атле  тикадан 614 сәуірде Қызылорда 
қаласында өткен ҚР чемпионатына 
қа тысып, 73 келі салмақта серпе, 
жұлқа көтеруден, сондайақ қоссайыс 
нәти жесінде алтыннан алқа тағып, 
спортшы өзіне берген уәдесін орын

дап, бір емес үш алтынды иеленіп, ел 
чемпионы атанды. 

– Жарыс жоғары дәрежеде өтті. 
Жұлқа көтеруден 122 келі, қос
сайыстан 282 келі жинақтадым. Нә
тижеме то лықтай көңілім то лады. 
Спортпен шұғыл данғаныма өкін бей
мін. Спортпен айналысатын әр адам 
чемпион болуды армандайды. Өзім 
спортта жетістікке жетуден ерек
ше әсер аламын. Алғашқы жеңіс 
кезіндегі әсерімді сөзбен жеткізу 
мүмкін емес. Жалпы спортқа деген 
алғашқы қызығушылығым мектеп ке
зінде ашылды. Ауыр атлетикадан жа
рысқа шығып, осы спорттағы жолым 
жат тықтырушымның арқасында бас
талды, – дейді ол.

Ауыр атлетика – әлемде кең тара
ған спорт түрі. Ең алғаш бұл спорттан 
әлемге танылған атақты Қажымұқан, 
Ба луан Шолақ аталарымыз, бе рі де 

жер лесіміз Илья Илин еді. Қазір Әли
дің бойында дәл сондай патриот тық 
се зім, қайсар мінез бен намыс барын 
байқадық. 

Расында штанга көтеру оңай емес, 
кейіпкеріміз айтқандай, мықты дайын
дық пен денсаулық керек. Жаттығу 
ба рысында денені, бұлшық еттерді 
дұ рыс жаттықтырып, қыздыра білу де 
маңызды. Штанганы тек денені қыз
ды рып алғаннан кейін көтеру керек. 
Дайын дықсыз ешқандай әрекетке 
бар маған жөн. Әйтпесе жарақат алып 
қалу қаупі жоғары. 

– Ешқандай демалыссыз еңбек
тенудің арқасында осындай жетістікке 
қол жеткіздік. Болашаққа деген үмітіміз 
зор. Ірі халықаралық додаларда топ 
жа рып, әлемдік рекордтарды са

луға бар күшімізді саламыз, – дейді 
№13 спорт мектебі ауыр атлетика 
бөлімінің жаттықтырушысы Әскербек 
Тұржанов.

Жас чемпион бұнымен тоқтап қал
ғысы келмейтінін, жетістіктерін қай
талап, бәрінен бірінші орын алып, 
әлемді бағындырғысы келетінін ай
тады. Одан бөлек болашақта жат тық
тырушысы Әскербек Тұржановтың 
жолын жалғап, ауылда ауыр атле ти
ка дан жаттық тырушы ретінде шәкірт 
дайындап, олардан да чемпион шы
ғару туралы арманымен де бөлісті. 
Бүгінде ҚР спорт шебері Әли – мектеп
интернатколледжінің түлегі.

Жандос МАХМұТұЛы

Әли – үш дүркін ел чемпионы
Спорт – ел мерейін асырып, абыройын тасытатын 

сала. Мемлекет басшысы Қасым-Жомарт Тоқаев «ұлт 
денсаулығын бекемдеу мәселесі де өте өзекті. Барлық 
жас санаты арасында бұқаралық спорт түрлерін 
насихаттай беру керек. Оның басына чемпиондар шықса, 
оның негізінде біз сау әрі саналы ұрпақты, мықты ұлтты 
қалыптастырамыз» деген болатын. 

– Бүгінгі шараның өзіндік маңызы бар. Бүгінгі 
облыстық тур нирге әр ауданнан кішкентай спортшы
ла рымыз қатысуда. Әрқайсысы бо лашақ еліміздің 
атын шығаратын спорт шылар болып шығары анық. 
Кім жеңіске жетсе де, кіл мықтылардың аты озсын. 
Қатысушыларға сәттілік тілеймін, – деді аудандық 
мәслихат төрағасы Өмірзақ Елеусінов.

Жалпы жарысқа 10нан астам команда қатысты 
20112012, 20132014 жылы туған палуандар екі 
жас ерекшелікте 18 салмақ дәрежесі бойынша бақ 
сынады. Жалпы ко мандалық жарыста І орынға 150 
мың тенге, ІІ орынға 100 мың теңге, ІІІ орынға 80 мың 
тенге ақшалай сыйлық тағайындалды.

Иә, палуандар кішкентай болса да әдіс жасау, 
жалпы дзюдо күре сінің тактикаларын меңгеруімен, 
қар сыласынан айласын асыруда бірінен бірі өтеді. 
Бәрі де «сен тұр мен атайын» деп тұрған сайып
қырандар екені анық байқалады. Бозкілемде 5 минут 
бойы бірбірін ала алма ған дар да болды, уақытынан 
бұрын қар сыласының жауырынын жерге ти гізгендер 
де табылды, тіпті бел десіп, соңында салмақ өлшеу 
ар қылы келесі кезеңге кім өтетіні де анықталды. 

Не керек, бозкілемде «әттегенай» деп қалған 10 
палуан жарыс жолынан шеттетілді. Сондайақ 10 
палуан келесі кезеңге жолдама алды. Оның бесеуінің 
тағы да жауырыны жерге тиіп, қос палуанның үшінші 
орынға кім лайық екені анықталды. Ақтық мәреде 
қарсылас шақ келтірмеген қос палуан турнирдің 
нүктесін қойды. 

Осылайша, командалық жарыс тың нәтижесі 
бойынша Қызылорда қаласы Қыран спорт клубы 4 
алтын, 2 күміс, 2 қола медальмен ІІІ орын, Қармақшы 
ауданының спортшылары 4 алтын, 2 күміс, 5 қола 
медальмен ІІ орын, Жалағаш ауданының спорт
шылары 5 алтын, 8 күміс, 10 қола медальмен І орын 
иеленді. 

– Өте тартысты турнир болды. Өзім 32 кг сал
мақтағы дәрежеге шықтым. Соңғы сайыста 
қарсыласым Аралдың палуанымен күрестім. Ол да 
өз ауданының намысын қорғап келіп тұрғандықтан 
барынша тырысты. Сол сәл қиындау болды. Бірақ 
біз өз жерімізде өткізіп жатқандықтан біз де есемізді 
жібергіміз келмеді, барынша тырысып нәтижесінде 
бірінші орында иелендім, – дейді І орын иегері Нұрбек 
Сәттар. 

Кіл мықтының басын қосқан бұл спорттық сайыста 
бар ынтажігерімен, жеңіске деген құлшынысымен 
жеткен жеңімпаздар мен жетекшілерге аудандық 
мәслихат тө ра ғасы Өмірзақ Елеусінов алғыс хат, 
медальдар мен демеушілердің қар жылай сыйақысын 
табыстады.

«ЖЖ» ақпарат

Боз кілемде
бақ сынады

Өткен аптада ауданда Кеңес 
әскерінің Ауғанстан Республикасы 
жерінен шығарылғанына 35 жыл 
толуына орай дзюдодан 2011-2012 
және 2013-2014 жылғы жасөспірімдер 
арасында облыстық турнир өтті. 
Жарысқа еліміздің түпкір-түпкірінен 
10-нан астам команда, 400-ден аса 
спортшы қатысып, 18 салмақ дәрежесі 
бойынша бақ сынасты.

Аттың құлағында асыр салып ойна
масамда, бала күнімнен төрт түлік тің 
төресі – жылқы жайлы әкем нен азмаз 
естігенім бар. Оның көкпар тартып, ат 
баптағанын көріп өскен діктен жылқыға 
деген сүйіс пеншілігім кішкен тайымнан 
арта түсті. Сондықтан бұл тақырып 
жаныма жақын болып, кейіпкеріммен 
тілдесу әсте қиынға соқпады.

5 жасынан жылқының жалын тар
тып мінген Бақытбек бүгінге дейін 
бірнеше асау атты қолға үйретіп, көкпар 
тартқан. Атасы мен әкесінің жолын 
жалғаған кейіпкеріміздің қазіргі таңда 
көкпарға қатыстыру үшін күтіпбаптап 
отырған «Тасқын» атты тұлпары бар.

– Тасқынды жыл басында Қар мақ
шы ауданыннан 1 млн теңгеге сатып 
алғам. Аттың тұқымы – ағылшын. Жасы 
8де. Өзіме бір көргеннен ұнады. Мұнан 
бөлек, үйірде 100ге жуық жылқым 
бар. Алайда оларды бәйгеге немесе 
көкпарға қатыстырмаймын, – дейді ат 
баптаушы. 

Шашасына шаң жұқтырмайтын 
жүй рікті тану тек кәнігі атбегіге тән 
қасиет. «Тасқынның» бағы мен бабы 
келіскен, күтімі жақсы ат екені көзге 
айқын көрініпақ тұр. Сатып алғанына 
көп болмаса да көкпарларға қатысып, 
жүлделі орындар иеленіп үлгергенін 
айтқан кейіпкеріміздің «Тасқынның» әлі 
талай додаларда еңбекті ақтайтынына 
сенімі мол. 

– Үйірдегі жылқыларым жыл он 
екі ай өрісте. Ал әзір қорамда тек 
«Тасқын» ғана бар. Әр атбегінің ат 
баптауы әртүрлі. Бірақ жылқының 
бабын келтірсең, додада топ жарып 
шығады. Ол үшін сәйгүліктің бапкүтімі 
бөлек болуы тиіс. Жаз мезгілінде ауа
райының ыстық болуына байланысты 
көкпар ойыны болмайды. Сол себепті 
жаз мезгілі айларында атты семіртіп 

бағып, қыркүйек айында атты көкпарға 
дайындаймын. Ауырып қалмас үшін 
алдынала қажетті витаминдерін де 
саламын. Құнарлы азық беремін. Екі 
мезгіл жем, арпа, бидай, жоңышқа 
беріп, баққан жөн. Жарысқа барғанда 
тез шаршап қалмас үшін бір мезгіл 
мініп, барынша күтім жасаймын, – дейді 
ол. 

– Жылқыға деген қызығушылығы 
сонша, бар тапқантаянғанын жылқы
сына береді. Ал көкпар болады дегенді 
естіген бойдан делебесі қозып, бәрін 
тастап көкпар ойнауға кетеді, – дейді 
жеңгеміз әзілдесіп.  

Иә, соңғы жылдары ауданда ұлт
тық спорт ұлықталып, көкпар ойыны 
көп ұйымдастырылып жатыр. Көк
парды жанына серік еткен тақымы 
мықты шабандозымыздың мақсаты 
– ат спорты өнерін қолдап, оған ауыл 
жас тарын қатыстыру. 

– Көкпар – қазақтың ұлттық ойын
дарының бірі. Атабабаларымыз ежел
ден «Көкпар», «Теңге ілу», «Бәйге» 
секілді ат спорты ойындарын ойнаған. 
Оның ішінде, әрине, жігітті батылдық 
пен өжеттілікке, ептілікке баулитын 
көкпардың орны бөлек. Қауіпті спорт 
түрі болғандықтан, шабандоздар ойын 
барысында аттан құлап немесе атпен 
бірге жығылып қалуы мүмкін. Тіпті 
ауыр жарақат алуыда ғажап емес. 
Сондықтан көкпар ойыны барысында 
шабандозға жердегі серкені көтеру 
үшін ептілік пен күшжігер керек, – 
дейді Бақытбек Алтынбекұлы. 

Мұнан бөлек, ат баптаушымыз 
ойынға таңдалынып алынатын жыл
қы ның ерекшелігін де атап өтті. Ай
туынша, көкпарға шабатын аттың бітімі 
бөлек, еті мығым, сүйегі мықты ал 
екпіні қатты болуы керек. Ең бастысы, 
оларға ерекше бап пен күтім қажет. 

Кішкентайынан ауыздығымен арпа
лыс қан асауға қарғып мініп үйренген 
кейіпкеріміз көкпардан бөлек, теңге 
ілу ойынына да қатысып көзге түскен. 
Мәселен, аудандық «Наркескен» спорт 
клубының 10 жылдығына орай өткен 
спорттық сайыстың теңге ілу ойынында 
ІІ орын алған. Ал 2023 жылы ауыл 
спортшыларының басын қосқан ХХХVІ 
«Алтын күз – 2023» спартакиадасында 
да үздік үштікті түйіндеген. 

Бақытбектің баптаған аттары бү
гінде додалардан жүлдесіз қайт паған. 
Айтуынша, оның «Тасқынға» дейін 
«Торы ат» есімді сәйгүлігі болған. 
Шым кент қаласынан арнайы сатып 
алған жүйрігін 4 жылдай баптап, көк
парға қатысқан оның жүлделері аз 
емес. Алдағы уақытта осы спорт түрін 
дамытып, бәйге атта рын баптауды 
қолға алмақ. 

– Жылқыны бағып, баптап, көк
парға қосу да – үлкен өнер. Өнер бол

ғанда да қанға сіңетін қасиет. Асқан 
қызығушылықпен жылдар бойы ден 
қойып үйрену керек. Осы уақытқа 
дейін талай үлкен жүлделі бәй ге лер
де жеңіске жетіп келемін. Менің басты 
мақсатым – осы ат спортын одан әрі 
дамытып, болашақта ұрпақтанұр
паққа жалғастырып, немерешөбе
релеріме мұра қылып табыстау, – 
дейді Бақытбек.

Кейіпкерімізбен сұхбатымыз біткен 
бойы сол еді, ұялы телефонына Есет 
батыр ауылында дүбірлі көкпар өте
тіні жайында хабар түсті. Жолдың 
қа шықтығына қарамай, қай жерде 
көкпар болса, сол жерден табылатын 
Ба қытбек пен бір орынға сыймай 
тыпыр шып тұрған «Тасқынға» ат дүбірі 
тұяқтан, ер дүбірі намыстан жығыл
майтын додадан жүлдемен оралуына 
тілектестік білдірдік. 

Ақтоты ЕРЖАНҚыЗы

Ат баптайтын 
Бақытбек

Бақытбек Айтмағанбет – ат баптап, көкпар тартатын 
азаматтардың бірі. Ес білгелі атадан қалған өнерді 
кәсіп еткендіктен ақсулықтар оны жылқысыз елестете 
алмайды. Бала күнінен аттың құлағында ойнайтын 
кейіпкерімізден ат баптаудың қыр-сырына қанық болу 
үшін арнайылап Ақсу ауылына бет бұрдық. 


